
   Уйăп Мишшине



Хĕвелпеле шăраннă Атăл урлă

Эпир ишеттĕмĕр ăмăртмалла.

Чăматтăмăр, тĕпне çитсе вутчулĕ

Кĕçех ярса тытаттăмăр алла.



Чулпа чула çапсассăн хиçе-хирĕç,

Сапатчĕ чул хаяр вĕри хĕмне.

Анчах та пирĕн çав чултан та çирĕп

Пулмаллине эпир ун чух пĕлмен.



Ак çитрĕ вăхăт вутлă çил-тăманăн,

Пире пурне те тĕрĕслет çĕршыв.

Халь пирĕнтен çирĕпреххи, тăванăм,

Çак тĕнчере кам та пулип пур-ши?!.

  